
RESUME : Cette contribution a pour but de décrire la célébration du Nouvel an berbére dans quelques régions
berbéres. Elle essaie d’énumérer les rites qui accompagnent cette célébration et d'examiner les représentations
sociales qui sous-tendent chaque rite, tout en identifiant les points de divergences et de convergences dans
l'ensemble du territoire berbére ou ces rites sont accomplis. En effet, en plus des labours ou iweggiben qui
marquent le début du calendrier agraire, le jour du Nouvel an, le mi-Yennayer et le jour de I'emprunt ce sont les
parties principales qui caractérisent ce mois. Soulignons que ce descriptif ne traite que des pratiques des
femmes et de leur fagon de percevoir les changements de saisons. 1l se concentre davantage sur la Kabylie, qui
servira de point de référence pour les autres régions berbéres d'Algérie (Aures, Tlemcen, Bousemghoun) et les
Chleuhs de Souss ainsi que les Imazighen de I'Anti-Atlas.

MOTS-CLES : Yennayer ; Berbérie ; Représentations sociales ; Rite; Sacré ; Mythe.

ABSTRACT: This contribution aims to describe the celebration of the Berber New Year in some Berber
regions. It attempts to list the rites which accompany this celebration and to examine the social representations
which underlie each rite, while identifying the points of divergence and convergence throughout the Berber
territory where these rites are performed. Indeed, in addition to the plowing or iweggiben which mark the
beginning of the agrarian calendar, New Year's Day, Mid-Yennayer and Loan Day are the main parts which
characterize this month. Note that this description only deals with the practices of women and their way of
perceiving the changing seasons. It focuses more on Kabylia, which will serve as a reference point for the other
Berber regions of Algeria (Aures, Tlemcen, and Bousemghoun) and the Chleuhs of Souss as well as the
Imazighen of the Anti-Atlas.

KEYWORDS: Yennayer; berberie, social representations; rite; Sacred, Myth

Agzul: Awal-nney deg umagrad-a ad yili yef tegnatin n usfugel n yixef useggas Yennayaer d wamek i d-yettili
deg Tmazya. Iswi-nney ad d-nesken isekkiren i d-yettilin deg wayyur-a n Yennayer akked wudmawan n
umgired d umtawa deg yal tamnadt n Tmazya. Awal, 1hi, ad yili s tseddi yef kuz n talliyin tigejdanin n wayyur
n Yennayer d yisekkiren i tent-yettafaren : Lehlal n tgerza ney ayen umi qgqaren iweggiben, amenzu n
yennayer, leezla akked umerdil Rnu yer waya, ad d- nessissen, s wudem n uglam, ansayen d tgensas
tinmettiyin 1 mazal ddrent, ladya ayen yerzan tigensas n tlawin yef umbeddel n talliyin n useggas. Ayen ara d-
neglem da, ad d-yawi s telgey yef tmurt n Legbayel, sin yur-s, ad neffel 1 temnadin n tmazya anida isekkiren-a
akked tegnsas-a mazal ddrent, ama d tid n tmurt n Lezzayer (Wawras, Tlemsan, Busemyun, atg.) ama d
Icelhiyen n Sus akked Yimaziyen n Watlas.

Awalen tisura: Yennayer ; tamazya ; tigensas tinmettiyin ; asekkir ; uyris; umyi.

Tazwert

Timetti tagburt n Yimaziyen tesea assay yejhed akked ugama d wayen i as-d-yezzin. Ansayen d
tegnsas-is cudden nezzeh yer wakal d umahil i d-ittilin fell-as. Tidmi n yimdanen akked tudert-nsen
tbedd yef wamek ay ttwalin agama am tegnawt, anefli n wussan akked tizza n useggas. Am tmettiyin
akk n umadal, ladya tid i d-yezzin i yilel agrakal ukud cerken atas n tulmisin, Imaziyen ula d nutni lan
atas n wansayen i yettakken azal i wayen xeddmen. Deg-s, seg tama, ssijhiden assay i ten-icudden yer
wakal, deg-s, seg tama-nniden, ttakken azal i ugama d wayen i illan deg-s d tagella. Timettiyin

tigburin , deg tella tin n Yimaziyen, tadamsa-nsent tres yef wayen i d-yettakk wakal, dya ayen akken i
d-yettakk wakal icudd yer waman n yigenni. Am wakken tcudd dayen yer tkessawt n Imal. Mehsub d
imahilen igejdanen deg tmettiyin tigburin, yerna cudden mlih yer twennat.

Azal sean waman deg tdamsa i ibedden yef tkerza akked tkessawt yegga imdanen ad gen azal d
ameqqran i tliwa akked d usiden n wussan d wayyuren. Yal tallit icudd yur-s kra n leqdic ney kra n
ssenf n wuzi. Thi, deg tsekka n tudert yecban ta, yal leqdic, yal tallit deg useggas tcudd yer kra n
usekkir, ladya ayen yeenan tayerza, imi d win akka ay d tasarut n wayen ara d-yeftk useggas. Ma
nmugel s telgey deg tmetti n Yimaziyen (xersum tamensayt), ad naf ulac leqdic deg ur yelli usekkir i
itteddun yid-s. Aman d yimukan deg ttilin ttfen amdiq amezwaru deg tgensas n yimdanen. Am
wakken nezmer ad naf tigensas i icudden yer bettu n talliyin d tsemhuyin n useggas.

Tigzi n yisekkiren-a tesra allalen s wayes nezmer ad negzu assay n tmetti-nni akked tfellaht imi
isekkiren-a nettaf-iten deg tmettiyin ilan assay d wakal, yas tettbeddil talya n usekkir, tezdi-ten twuri-
nsen tazamulant. Am wakken 1 d-mmalen yisekkiren-a assay n tmetti-nni akked kra yellan d uyris, imi
yal tayawsa ara yexdem umdan, deg tudert-is n yalas, ixeddem-as asfel. Aya nezmer ad t-id-nessegzi,
seg tama d asnemmer i Ixir ideg yettidir akken ad idum i lebda, seg tama-nniden d asfillet i wayen
yelhan akked usenser-ines seg wayen n diri.

Deg umagrad-a, ameslay ad d-yawi anagar yef tallit n yixef useggas Yennayer d wansayen i icudden
yer-s, maca ur nezmer ad d-nemmeslay fell-as bla ma nemmeslay-d yef tewwura n useggas, ney ayen
yettwassnen s lehlal n tyerza. Yessetk ad d-nawi awal fell-as acku deg-s i yettili uheyyi i yixef n
useggas. Imi atas n yisekkiren cudden srid yer-s. D acu kan, tella yiwet n taluft, ayen ara d-nini yef
lehlal n tyerza ad d-yawi ugar yef wayen skarayent tlawin d wayen igedlen fell-asent. Maca uqgbel ad
nekcem deg wul n umeslay, yessefk ad d-nesken kra n temsal yerzan tasnarrayt n umgrad-a. Yessefk,
deg tazwara ad d-nini akken, imi wessie trakalt n tmurt n Legbayel, tebda d timnadin, ula d isekkiren-
nsen yerzan tafellaht, tikwal ttemgaraden seg temnadt yer tayed, yas tecrek-it twuri n usekkir s
timmad-is yellan d asfillet. Isekkiren yef ara d-yili umeslay da atas deg-sen cerken gar talliyin akked
temnadin. Yella usekkir ara naf yella deg temnadt deg kra n tallit, lameena yella deg temnadt-nniden
deg tallit-nniden. Ihi isekkiren ara d-neglem yezmer ad yili deg-sen kra n umyekcem ilmend n yiswi n
leqdic-a.

Atas n yisekkiren yef ara d-nemmeslay da, neddem-iten-d akken i ten-id-gelmen yinagmayen akken
llan deg tmetti tamensayt. Imi atas n wayen i ibeddlen seg yimir ar assa, ama deg usfugel, ama deg
tilin-nsen yakan. Llan wiyed d ayen 1 d-nesbded nekni ilmend n tannant-nney akked tsastant nga deg
temnadin ay nessen s tirmit-nney. Isekkiren d wansayen n Yennayer rsen yef ukuz n tizza: tazwara n
yennayer , imensi n yennayer , leezla, ad ifakk s umerdil. I'er yisekkiren-a, tella taggayt-nniden n
wansayen tcudd yer tgensas tinmettiyen d wayen yellan d uyris, acku llant atas n tigawin n yalas ay
yettwagedlen deg kra n talliyin n wayyur-a.

1. Lehlal n tyerza: tiwwura n useggas

Lehlal n tyerza, d ass amenzu n uwitay n tfellaht, ibeddu ass 17 tuber, s yin d asawen tezmer ad
tebdu tyerza akked tleqqadt n uzemmur. D ass i ibeddun s usfel, Legbayel sumata zwarayen s
tmecredt, d asfillet akken aseggas ad d-yawi lyella tameqqrant, ad ihudd imelqaden, ad yili fell-asen d
aeessas, d aseggas deg ur yettili laz. Rnu yer tmecredt-a, tilawin ttgent kra n yisekkiren d Ifal akken ad
yeffey useggas-nni d amerbuh u ad yegdel wayen diri. Akken ad negzu ugar isekkiren yerzan ansay-a,
ad d-nawi awal, ilmend n wayen i d-yebder Rahmani!, yef wayen i skarayent tlawin d wayen ur nlaq
ad xedment deg wussan n Yennayer deg temnadt Weqqas d Ayt €emrus, deg tama n usammar n

! Rahmani Sliman, 1934: D adlis i d-yewwin awal s telqey yef uwitay n tfellaht, isekkiren akked tgensas tinmettiyin.
Iglem-itent-id deg sin n leerac n teqbilt Sahliya deg Wad Marsa. Leerac-a d Ayt Mhend akked Ayt Eemrus.

Bgayet. Imi yen ttgent tlawin deg temnadt-a ur yemgarad ara yef wayen i d-yettilin deg temnadin-
nniden n tmazya, ad d-nessukk tit yef wayen yezdin tamnadt-a yer tamiwin-nniden n tmazya.
Isekkiren-a msedfaren akk:

-Aheyyi n lemwaeen n tgerza (Imaeun, tagursa d yigelzam): ugbel ad ffyen yifellahen ad zereen,
tilawin dehhnent s zzit tazitma akked tgursa akken ad tifsis deg wakal ad t-id-teqlee s sshala. Rennunt
eeddlent atemmin yef ugerruy n wayyugen akked Imaeun. Atemmin-nni yettawi-d ttmana akken ur
nekkren ara yizgaren Imaeun, ad kerzen atas, ur d-yettili leuj deg-sen. €eddlent atemmin-nni ula 1
tgursa d yigelzam (Rahmani 1934, 59). Asekkir-a yella ula deg temnadt n Yicawiyen (Djedraoui &
Ouanassi 2022, 368), anda xeddment tlawin atemmin ama yef tgursa ama deg yimawen n yizgaren.

- Asufey n tyerbalt: deg wass-nni ssufuyent tlawin zerriea deg tyerbalt, deg-s ayen yellan d nnwar
merra, ayen yettarwen: agusim, remman, tazart, irden, ibawen, lhimes, ajilban, atg., ad ten-smirent deg
udref amezwaru, ad mce¢Cawen fell-asen warrac s tumert d unnecrah. Ad d-ggent kra seg yibawen-nni
1 zereen, ad ten-id-rrent yer uxxam, ad ten-sertbent deg waman i d-yeddan ssbeh zik deg ubuqgal. Dya
xeddment i ubuqal-nni aefaz (tadimt) n uzemmur, ad tili lyella d tameqqrant akken yettnewwir
uzemmur. Yewwi-d d-nini akken zerriea i tt-yessufuyen deg tyerbalt d tilawin ilan dderya, d lfal
akken ad tili lyella d tameqqrant, akal ad d-yefk Ixir-is ad yarew, imi tamettut yellan d tijjert, ur d-
tettakk teebbudt-is tudert (Jean servier 1962, 428) akked (Dahmani & Moreau 2019, 23), d tin i
timentelt tagejdant i yettaggan irgazen n Legbayel berrun i tmettut ur tettarew, ney dya rennun-d fell-
as takna.

- Imensi n Berkukes: imensi n wass amezwaru n tyerza, ilmend n Rahmani (1934, 59), d berkukes i
fettlent s yirden d temzin. D berkukes acku d azuran, ifetti. Ad d-eerden imeacren, ad ¢en deg yiwet n
tziwwa s yifassen-nsen. Ad xedmen tamdunt n zzit uzemmur deg tlemmast n tziwwa-nni, d azamul n
ssfa d tezmert. Mi ara fakken Imakla, ur sssiriden ifassen-nsen, ad ten-sefden yer ulemsir, d 1fal ad tili
Ibaraka d lyella deg wayen izereen.

-Asewwi n wuftayen d ufrag-nsen: Deg temnadt n Usammar n temdint n Bgayet (Weqqas akked Ayt
€emrus) anda i d-tella tsastant, yef wayen i d-yewwi Rahmani (1933, 59/60), irden d yibawen i d-
yeqqimen deg tyerbalt i d-rrant tlawin seg yiger mi zereen adref amezwaru, ad ten-sertbent telteyyam,
ad wwen d uftayen mebla lemleh?. Lmelh xeddmen-t mi ara d-wwen wuftayen-nni akken ad tili ssaba
deg useggas-nni, imi Imelh d aeejrud.

Asekkir-a, yella ula yur Yimaziyen n Lmerruk, ladya deg Bni Snus. Dinna qqaren-as cercenr’
(Destaing 1905, 62)*, xeddment-t tlawin deg wass wis krad n Yennayer . Ad sewwent ibawen, irden
akked lhimes i sertbent kra n wussan alma wfen, imi ten-kecmen waman mlih, deg waman imellhen
cwit, ad ten-¢€en wat uxxam. Deg tgensas n tmetti ma ufayen mlih yibawen, irden akked lhimes-nni,
ad tiktir lyella deg useggas-nni, ad yeffey d urbih.

Asekkir n usewwi n wuftayen deg umenzu n Yennayer yella ula deg temnadin n umalu n Lezzayer,
ilmend n wayen 1 d-yura Bouterfa (2001, 86). Maca deg tama-a n tmurt ila isem-nniden, qqaren-as
Layla Ibarda imi uftayen-nni (irden, ibawen akked lhimes) ttwaccayen d isemmaden. Asewjed-nsen
yettili s tarrayt ixulfen tin yellan yur Legbayel, dinna uftayen d aserteb i ten-sertabent talwin, alma
kecmen-asen waman mlih, syin akin ad ten-fewwrent (macci d aserkem deg waman), ad ten-ccen d
imensi n Yennayer , d Ifal akken ad yefti Ixir deg useggas maynut.

2 « Ass n telteyyam, irden d yibawen-nni ad hen-nexdem d uftayen bla lemleh (axater lemleh ulac fell-as rrbeh). Lal n
uxxam ad tefreq i taddart uftayen-nni » (Rahmani 1934, 60)

3 Awal-a acercem/cercem, asget icrecman : yettusemras deg Yieemmucen (tama n usammer n Bgayet deg tmurt n
legbayel), qgaren-t i wuftayen (ibawen, irden)

4 «Un peu partout, le troisiéme jour de 1'Ennayer, on mange le plat appelé " cherchem ". Pour le préparer, les femmes
placent, dans 1'eau et pendant plusieurs jours, du blé, des féves, des pois chiches. Quand ces graines ont gonflé, on les fait
cuire dans I'eau légérement salée... Si le grain a beaucoup augmenté de volume dans 1'eau, I'année sera bonne. »

-Asewwi n uyrum aeezzug: Amedya ara d-nawi yef usekkir-a yella deg deg Tgemmunt €ezzuz, yef
wayen i d-yewwi Genevois (1975, 12)°. Hat-a wamek i d-yettili: tilawin, deg wass n uweggeb, ass deg
ara ffyen yifellahen yer tyerza, ad d-kkrent zik, ad sewwent ayrum asezzug, war tamtunt. Asewwi-ines
ilaq ad d-yewjed ugbel ad ftyen yifellahen yer yigran. Ad seflunt ayrum-nni s ukeccut amectuh, ad as-
gent 12 n teflatin, annect n wayyuren n useggas, u ad semmint tiflatin-nni, yal yiwet s yisem n wayyur.
Tiflit ideg ara d-yeffey lewfar (lefwar), deg wayyur-nni ara tektir lehwa.

Tallit-a n useggas macci ala ayen i1 d-nesken 1 illan deg-s d isekkiren. Llan wiyed rzan kan kra n
temnadin n Tmazya. ['ef wakken nwala, deg wayen d-uran inagmayen iqedcen yef temslat-a, nezmer
ad d-nessegzi aya deg wayen skarayen deg krad n temnadin: Meesker, Ihahen akked kra n tamiwin n
Yicawiyen. Thi, ma nezzi yer temnadin-a, ad naf llan atas n yisekkiren i yettwellihen ifellahen amek
ara ffyen wayyuren imezwura n useggas d waniwa ayyur ara yili ugeffur s watas. Deg yisekkiren-a
yella wanida xeddmen tahebbijt n tgella yef yihen ney yef ugermud (Genevois 1962, 12). Deg
Meesker, d amedya, ad sersent tlawin deg yid ukuz n tdebsiyin ideg tella tisent, ad tent-semmint yef
kuz n wayyuren imezwura n useggas, ad tent-eellment, yal yiwet s yisem n wayyur. Azekka-nni
tanezzayt, tadebsit ideg tuyal tisent d aman, tettnedda ugar n tiyed, d ayyur-nni ideg ara tiktir lehwa.
Ma deg tama n Thahen deg Lmerruk, ilmend n Laoust (1920, 198), tilawin ssufuyent deg yid krad n
tlegmin n tgella ara sersent yef ugermud, yal yiwet s yisem n krad n wayyuren imezwura n useggas:
Yennayer , Furar akked Meyres, ad smirent yaf yal yiwet deg-sent tisent. D isalan ara d-fkent
tlegmin-nni azekka-nni ara d-yemlen amek ara teffey tegnewt deg krad n wayyuren-nni. D ayyur n
tleqqimt ideg tefsi tisent-nni, ur d-yegri later-is ara yeffyen d ageffur. ['ur Yicawiyen, deg leerc n &li
Ben Sabur, ilmend n (Djedraoui & Ouanassi 2022, 367), tilawin ttruhunt, s yiwen wass ugbel n
Yennayer yer yidurar :Tayanimt, Qetyan akked Kanda, ad d-kksent rrbie ara seryent deg lkanun, kra
deg-s ad t-hukkent 1 yiniyen, d asfillet ad yili d aseggas n lyella akked tawant .

I'er tama n yisekkiren yef d-newwi awal deg wayen yezrin, llan atas n lecyal ur ttgent tlawin deg krad
ney kuz n wussan n yiweggiben. D ayen igedlen, ila assay srid akked tgensas tinmettiyin d teflest
tayerfant d wayen yellan d uyris (Moussaoui 2001,58) s wayes i tettamen tmetti. Gar wayen igedlen
deg wussan-a , akken i1 d-yebder Rahmani 1934, 60), nezmer ad nessukk tit yaf waya:

- Ur ttsettilen At uxxam : D Ifal akken ad yeymi yimyi s tdukli, ur yettxib, ad yemyi kra deg-s kan,
wayed ad yegri “ul nettsettil ani alma iymi-d uyemmay (ma nsettel ul d-tyemmi ani swaswa”

- Ur tessufuy tmettut times seg uxxam : ugbel ad yeymi yimyi, lal n uxxam ur tessufuy ara times yer
berra, ney ad as-tbeddel amkan seg uxxam yer wayed, d lfal n diri, d ayen i d-tessegza ula Lacoste-
Dujardin (2005, 156). Ma texdem aya ad yiktir ugebli deg wussan-nni, d ayen ara naf deg tebdert-a :
“Deg telteyyam-ayi, lal n uxxam ul tessufury ani times seg uxxam yer uxxam ( bac ul ittili ani uchili)”

- Ur tessufuy lal n uxxam aferreh: Deg krad ney kuz n wussan-nni, lal n uxxam ur tessufuy afrat yer
berra. ['as tesrem (tferreh), ad t-terr deg kra n teymert n uxxam, ur itteffey seg wagnes yer berra.
Bourdieu (1976, 47) yettmeslay-d wussan ideg yegdel usufey n uferreh, d wid izemren ad yeyzif alma
tekfa tallit n Yisemmaden: Dugember-Yennayer . D asfillet ad teqqim tesraft teCcur d nneema, ur
tettfakka, ad tili tawant i useggas kamel, ur yettili deg-s llaz, d ayen ara negzu deg : “Ul tessufiry ani
aferreh (bac ul tettfakka ani tesraft u ad tili teccur akken yaccaray ufiag d zzbel”

- Ur tettcuddu tmettut cceer n ugerruy-is: akken ad kmilent temzin izereen, ad lleywint, lal n uxxam,
ur tettcuddu cceer-is, ad t-tegg yennebra yef tuyat-is, ad yelleywi fell-asen “Ul tettcuddu ani ccser n
ugerruy-is (bac ad ttsent temzin ad kmilent akken ittes u ikmil cceer-is”, Deg kra n temnadin n tmurt n
Legbayel (Fliki), nettun ayanim deg yiger ara izereen, akken ad kmilent temzin, ad lleywint am
uyanim yetthuzzu wadu, yettmil ikennu, ur yettruzu. Ayanim-nni ad t-id-qeleen deg umenzu n leezla n

> En les faisant cuire, on pique I'une d'entre elles sur son pourtour avec un morceau de bois, y percant douze trous autant
que de mois dans l'année. Si la vapeur s'échappe par I'un de ces trous, le mois désigné sera pluvieux. »

Yennayer ssbeh zik, i tafrara, ugbel ad d-yeffey yitij. Ad t-id-awin yer uxxam, ad t-fessren yef
ugermud. Mi ara eeddin telteyyam, ad t-ntun deg tyemmar n yigran izereen, yal ma ntan yiwen ad as-
inin : “Nherrem-ak a qawsas, akken tehrem Igennet 1 umekkas” (Genevois 1962, 18).

- Ur tmecced lal n uxxam aqerruy-is: deg wayen igedlen deg telteyyam-nni dayen amcad ugerruy, imi
d yir Ifal, ma temced tmettut agerruy-is, ad tiktir temcedt n yigran, dya ad teny imyi-nni, ur yettimyur.

-Ur tettkehhil: Lal n uxxam ur txeddem ara dayen lekhul akken ur tettuyal nneema-nni d tazult, “u/
tettkehhil ani deg telteyyam-nni (ma tkehhel, ad teffey nnesma-nni d tazult”

- Tuggna n lhenni: Deg tama n usammar n Bgayet, tamettut ur tetteqgen ara lhenni deg wussan
igedlen (Telteyyam imezwura n edlen (Telteyyam imezwura n Yennayer ) akken ur yettili ara
buzeggay deg yigran, d ayen i d-yura Rahmani “Ma teqgen lhenni i d-teffey nnesma-nni iwwet-itt
Buzeggay”

-Ur tetthukku agusin (acarek): Lal n uxxam ur tezmir ad thukk agusim deg tallit-a imi d yir Ifal, akken
1t-id-ggan yimezwura; ad yektir hrir n yigran ney hraruc, ayen ara yesnesen deg lyella.

2. Amenzu n Yennayer (€aguza)

Ula deg wass-nni n lferh ameqqran, amenzu n Yennayer, wid i terza tfellaht, am yirgazen am
tlawin, yal yiwen seg tama-s, ad yexdem kra n yisekkiren am wakken i gedlent fell-asen kra n tirmiyin,
d ayen ara d-nessissen da.

Deg tamiwin n Tmazya anida sfuggulen Yennayer , tilawin n uxxam ad ttcebbihent iman-nsent d
arraw-nsent, ama d arrac, ama d tiqcicin. Ttcebbihent ula d tiyawsiwin n uxxam: abeddel n yiniyen n
lkanun, azway n tduli n wusu, abeddel n umkan i tyawsiwin. Aya yakk yedda d tikti n usfillet akken
aseggas amaynut ad yelhu ugar n win yezrin; ma win iceddan yennuyna yeccur d isennanen, deg win i
d-itteddun ad kksen, ad yesfed lehzen.

['ur yicawiyen, am kra n tamiwin n tmurt n Legbayel, iyiyed n useggas yezrin,(ttwalin-t amzun d lmut
ay yemmut useggas-nni) ad t-terdem tmeqqrant n uxxam akken kra yellan d lehzen deg useggas-nni
merra ad yemmet yid-s. Ad d-terwi temyart tameqqrant n uxxam azal n tlata n yitudan n uwren deg
zzit akked ssker, ayen umi qqaren “arekti’, ad t-tesres yef yiniyen, deg-sen ad walint amek ara yeftey
useggas amaynut (Djedraoui & Ouanassi 2022, 367). Deg wass wis sin n Yennayer, lal n uxxam ad d-
tesres 1gefna, ad tger deg-s agrud amezzyan deg twacult, ama d aqcic ama d taqcict, ad as-yesmir
ugensas ameqqran ayen ziden yef ugerruy-is, imi amyar n twacult d azamul n useggas yezrin,
yemmuten, ma d agrud amectuh d azamul n useggas amaynut ara yennernin, ad yeccar d tizedt.
Xeddmen-as-d uftayen umi qqaren deg temnadt-a, am Yieemmucen deg tmurt n Legbayel akked
Yimaziyen n Lmerruk, rrecman, ad yefti am useggas amaynut, ad yimyur ad yeseu tazmert. Deg tmurt
n Legbayel asekkir-a, xeddmen-t i ugrud yebdan yessemyay-d tiyennusin, macci ala deg Yennayer .

I'as mac¢i d tamettut 1 ixeddmen tafellaht, tetteawan argaz deg-s. Dya akken ad tesfillet ad tili lyella
tameqqrant deg useggas amaynut, tamettut yettarwen, ur telli d tijjert; ad tekcem yer yiger izereen deg
umenzu n Yennayer , ad tesmir aman d ssker deg-s am wakken i tnettu ayanim deg yiger, d asfillet
akken ad kmilent temzin annect n uyanim, ur tent-iyelleb wadu (Djedraoui& Ouanassi 2022, 368).
Asekkir-a deg tmurt n Legbayel yettili-d deg leezla n Yennayer macci deg umenzu-ines, d ayen ara
nwali yer sdat. Deg wass, ad texdem lal n uxxam ticlamin (ticumay) i warrac ideg ara tger ayen ziden,
ama d nnwar (ayusim, lluz, tazart d ttmer), ama d tizidanin-nniten (Iehlawat, Imeqrut). Ad tent-teccar
mebla cceh, ad ¢€en alma rwan, ad uraren ad nnecrahen, d asfillet i tawant d tumert deg useggas
amaynut. Dya tilawin ssaggadent igurdan ur nekfi taclamt-nsen s temyart n Yennayer umi gqaren
“Eaguza”. Akken 1 tella deg teflest tayerfant, €aguza ul-is yeqqur, tettett arrac ur nettay awal, ad asen-
teldi asebbud-nsen, ad t-tecCar d alim. Tamyart-a tettuyal-d ula deg yimensi n wass-nni, llant
temnadin, ilmend n wayen i d-yura Bouterfa (2001, 86) ideg ssaggaden igurdan ad ¢Cen nnig tawant,

ma ur rwin deg yimensi n yennayer , ur ten-itteffey llaz aseggas kamel, gar-asen tamnadt n Xerrata
deg tmurt n Legbayel. Am wakken i llant temnadin ideg ssaggadent-ten, ur ilaq ara ad ¢¢en alma
rwan, ad d-ggen kra seg umur-nsen i £guzat Yennayer , mulac, ad ten-tec¢ nutni, gar-asent tamnadt n
Busemyun deg Lbeyyed, I'azawat akked Tlemsan (Bouterfa 2001, 96)

Yessefk ad d-nesmekti, mi d-yedda deg wawal, isem n temyart “€aguza” (Genevois, 1962), deg kra n
temnadin n tmazya, yettunefk i Yennayer s timmad-is, gar-asent timnadin n tmurt n Lmerruk akked
Xerrata deg tmurt n Legbayel. Deg temnadin n umalu n Lezzayer, akken i d-yura (Bouterfa 2001, 86),
asekkir-a yettili deffir n yimensi n Yennayer mac¢i deg wass, yerna ttsayalen deg-s ama d ilmezyen
(d ticlamin ara awin); ad aysen ad yali wass akken ad tent-seknen i yilmezyen n taddart (win yewwin
akter n wayed), ama d imeqqranen ara icawzen alma d talemmast n yid, ad ¢¢en tizidanin-nni (ayusim,
lluz, Iguz, ttmer, zzbib, atg.) s ttay d nneenee, amexlud-a n tzidanin, dya qqaren-as Mxalat

- Asewjed n wayen ilan tamtunt: ugbel imensi n Yennayer, deg wass ama ssbeh zik ama yer yimekli,
lal n uxxam txeddem ayen ilan tamtunt, d azamul n fetti d zzyada, ad ternu tunt (amur) n tirmit-nni.

Uc¢Ci-nni yemgarad ama d isem-is seg tama yer tayed, llan wid i as-yeqqaren lexfaf/lesfeng, llan wid
yeqqaren tiyrifin/tirqiqin/tibuejajin/lbuejaj, yella wanida qqgaren talilayt, atg. Deg kra n temnadin n
tmurt n Legbayel, am Weqqas, xeddmen i yimekli n umenzu n Yennayer ayen ilan tamtunt, deg tiyed
am Lgemea n Saharig (Genevois 1975-111, 11) akked Bni Snus (Destaing 1905, 60) ttaggan imekli n
temtunt am lesfeng akked teyrifin i wazekku ya n Yennayer .

['ur Yicawiyen n €li Ben Sabur, (Djedraoui & Ouanassi 2022, 368), rennunt-d tlawin ttemmina
yemmuggen s tamemt, d Ifal ad tennerni tizedt deg useggas amaynut. Dya qqarent temyarin ma lint
teyrifin, fatent-d seg lhila ideg llant, ad yeffey useggas-nni d urbih. Dya ttfarasen tagnit deg umenzu n
Yennayer ad gren daxel n tziwwa n usyar agrud amezzyan deg twacult (azamul n useggas amaynut
ara yemyaren ad yennerni), ad as-yesmir umeqqran n twacult (azamul n useggas yezrin) ayen ziden
yef ugerruy-is®, ad t-Céen at uxxam s tumert, d Ifal i tizedt d tezmert deg useggas isthellen.

- Imensi n Yennayer : S umata, timnadin n tmazya, tterrant i yimensi n Yennayer ayazid (d ayen
izemren ad zlun merra yimdanen, ad yemtawa win yesean akked ugellil), d asfel ney d asefk i ueessas
n uxxam, ama i dderya, i Imal ney i1 leula (Westermarck 1936, 17) akken ad yirid, ad yesfed wayen
yellan deg useggas aqdim, ad yebdu wayed d amaynut. Mac¢¢i d ayen yezla yiwen i ilan azal maca d
idammen-nni i1 yuzzlen, d asfel-nni ney deg kra n temnadin n tmurt n Legbayel tadeggaft yewwin
akked yidammen-nni ayen diri (Genevois, 1975111, 09). Asekkir-a, yettili deg tirmiyin ilan azal deg
tudert n umdan merra (lebni n uxxam, aksab n tkerrust, lebni n yinu, atg.), yal ma iga asurif agejdan
deg tudert-ines, aya yettbeeeid tit, idlemmen leic day qqaren deg yinzi : win izlan rric, demney-t i Icic.
D tanakti-ya 1 d-yessegza Genevois (1964, 41) yenna-d : “Deg yisekkiren n ustillet i Ixir, ad d-nejmee
wid n tmezliwt 1 ubeesed n Imasayeb d wayen n diri, ad tili lbaraka, ama deg wayen ara yekseb d
amaynut, ama deg kra n uxeddim ara yebdu ama deg kra n usurif deg tudert-is ideg ara yekcem.”. Deg
sin n leerac n Yicawiyen, Wlad Dawed akked Wlad €ebdi, Mimouni akked Taibi (2018, 55) 1 d-
igelmen asekkir n tmezliwt deg Yennayer , ufant-d akken asekkir-a mac¢¢i d tamsalt n wucci n uksum
maca d win n lherz, ad ibeeeed lebla ama yef at uxxam, Imal akked yiger, ad d-yefk wakal Ixir-is, ad
¢caren yikufan, ur yettili ccer deg useggas kamel.

Deg yimensi n Yennayer , igensasen n uxxam ttetten nnig tawant, acku ttwalin s wakka ara tili tawant
deg teyzi n useggas. Lal n uxxam, txeddem amur ama i1 wat tudert ama 1 wat laxert ney 1 yiyriben, ula

6 Asekkir-a deg Xerrata, deg tmurt n Legbayel, xeddment-it tlawin i uqcic ara d-yessemyin tayennust tamezwarut, melmi
yebyu yili wass-nni, mac¢¢i deg umenzu n Yennayer kan. Rnu yer waya mac¢¢i d ameqqran n uxxam ara yesmiren tizidanin
yef ugerruy-is, d win ney d tin ilan tiyennusin ticebhanin yerna ddukklent akken ad yecbu ugrud-nni deg-s. Rnu mac¢i yas
tizidanin ara yilin deg tyerbalt-nni, rennun-as ula d nnwar ilan tudert (ayusim, lluz, irden, ibawen) dya sewwayen-ten d
uftayen,d Ifal ad yennerni ugrud ad yefti.

d ieessasen n uxxam lan amur-nsen ass-nni. Srusun deg teymert n uxxam ney yer lkanun amur n
yieessasen ihudden axxam (Lacoste-Dujardin 2005, 156). Ieessasen-a, d awal-is ay d anamek-is,
zgan-d 1 Imendad n wayen yettidiren deg uxxam merra, ama d imezday-is ama d lmal-is, ama d
sseaya-ines, tthuddun fell-asen attan akked tit, dya tteddun deg leemara-nsen, fettin, seeeun tazmert.
Genevois (1994, 2136) yeqqar-asen 1 yieessasen tiwkilin, yettmeslay-d yef sin n lesnaf : tiwkilin n
[gamee akked tewkilin n teerict. I'ef waya , hat-a wayen yenna :

“..., tiwkilin n teerict zedyent deg teerict. Ttbanent-d s lhess i1 skarayent deg yid, mi ara
ggnen At uxxam. Qeddcen deg yicmax d yikufan, sewwayent-d Ibaraka,...Ur nezmir ad
tent-nettu deg leewayed d leewacer. Deg wussan-nni ilaq ad asent-d-nesres tadebsit ideg
yella wayen i d-yemmuggen ass-nni merra. Dya azekku-nni, ad tt-id-naf tefrey, deg-s
limara n tfettusin-nsent.”

Deg Tawrirt n At Mengellat, deg tmurt n Legbayel, ttetten deg yiwet n tziwwa, am yirgazen, am
tlawin, am yimeqqranen, am yilmezyen, am yigurdan. Srusuyen-d tiyengawin ula 1 wid ur nelli (d
iyriben ney mmuten) ad ten-yejmee yimensi n Yennayer , ad ten-tezdi tawant d tdukli akked lbaraka
deg useggas kamel (Genevois 1975-111, 11)

Deg temnadin n umalu tmurt n Lezzayer, (Bouterfa 2001, 92), ttilin sin n yimensawen n yennayer,
mac¢i yiwen. Illa win umi gqaren isemmaden ney akken i1 asen-qqaren deg temnadin-a Layl/a lbarda, d
imensi yezwaren yennayer , yettili s yirecman ney uftayen akken i d-nezwar yakan deg wawal,
tettafar-it ssehra n tzidanin, akked yimensi umi qqaren ihmayanen ney Layla lhamiya, yellan d imensi
n Yennayer , yemmuggen s Imerq n uyazid d ttrid.

Llant kra n temnadin yiwen n usekkir yeddan deg umezruy, yella ula deg tyermiwin tigburin
(Irumanen) akked tmura n Usammar (Ijapunen) ( Bouterfa 2001, 114), asekkir-a mazal-it yedder s
talya umi qqaren “Ayrad” deg Bni Snus akked “Amyar n Uqruc” ney “Buefif” deg temnadt n Djemea
n Saharig (Genevois 1975-II1, 13). Deg watas n temnadin n tmurt n Legbayel, amyar n ugruc
xeddmen-t deg teacurt mac¢i deg Yennayer .

Deg Tmurt n Yicawiyen, yer yisekkiren n ubeddel n yiniyen akked tfellaht, llan wiyed n usfillet ney n
ukacef, gar-asen ilmend n Djedraoui akked Ouanassi (2022, 368-389) :

- Ttruhunt tlawin n leerc n n €1i Ben Sabur yer yiwen n wadeg ideg llan sin n yisekla, seg
1 d-ttawint lbaraka, tazmert, yerna ssuturent deg-s ageffur ma ulac lehwa deg wussan imezwura
n Yennayer . Dewwirent sebea tikkal i yiwet n tzemmurt i d-yezgan deg Qigba, sfillitent
tazmert. Am wakken 1 yella yiwen n useklu umi qqaren yimezday n temnadt-a “Haseffa n
yicelligen”ideg tteelligent deg-s tlawin kra n ucettid, suturent ayen i tent-ixussen deg useggas
yezrin, ssarament ad t-awdent deg useggas amaynut. Deg umezruy, aseklu-ya tteelligen deg-s
yimerhal n Sehra kra n ucelliq akken ur asen-yettrie ubrid mi ara d-uyalen seg tkessawt (ttawin
Imal-nsen yer wanda tella tizegzewt), dya tilawin nwant-as deg lbaraka, dya ttzurent-it yal ma
yekcem useggas ajdid.
- Ma ulac ageffur deg 10 n wussan imezwura n Yennayer, ffyen d ayurar, ttruhunt
temyarin yeddan deg leemer yer yiwen n yifri “Lexlut” i d-yezgan deg temnadt n Tahamact,
ceeelent ccmee d lebxur, srusayent Imakla deg tyemmar n yifri, ssuturent icessasen ad d-fken
ageffur, ad srewlen ayen diri deg useggas amaynut. Dya deg usekkir-a, ttekkin deg-s ula d
irgazen imi kecCmen yer yifri-nni, yerrsen deg-s agerwac d asfel, ad d-yebru ugellid n
yigenwan i waman.

Ula deg umenzu n yennayer mac¢i d ayen isekkiren-a ay xeddment tlawin, llan atas n lecyal n yal ass

ay gedlen fell-asent. Thi lecyal-nni nezmer ad ten-id-nebder deg wayen ara d-nernu da:

- Ur yettili uzetta deg terkent: deg umenzu n Yennayer , ur ilaq ara ad yili uzetta deg tesga, yef wayen
i d-yewwi Moreau (2015, 24), azetta ur d-yettili deg wussan n tgerza, seg 17 Tuber alma d talemmast

n Yennayer; imi yekrez wakal, teqleb-it tgursa, ad rajant alma yuyal wakal i umkan-is (Bourdieu 1976,
47). S umata, ma tebda-t tmettut deg Tuber, ad as-texdem tiwizi. Ma, yeffey tazmert-is, ur ifukk, ad
teqlee ifeggagen (inewwuren) seg tesga, ad ten-id-terr mi ara eeddin wussan n tgerza (lexyud n uzetta
d yiyanimen d Ifal n wayen yettemgidilen (ayen ur neddakkal) am yigenni d lqaea (Yacine2008, 146),
ad xerben wussan n useggas-nni.

- Asired n yigennucen : Ur tessirid lal n uxxam igennucen n yimensi n Yennayer ma ur d-yegri kra
deg-s. Sumata, ad tzeyyed akken ad d-yegri, ur tettyamay ara terbut d tilemt. Llant twaculin ay t-
ixeddmen usekkir-a al ass-a, deg teyzi n useggas, akken ad tili Ibaraka deg uxxam, ur yettili llaz, ma
yekfa yimensi, ad ggen kra n ugennuc war tarda, akken ad ¢¢en deg-s ney ad t-mechen yicessasen n
uxxam mi ara gnen at uxxam. Asekkir-a mac¢i anagar deg temnadin n usammar n Bgayet (Ayt Mhend
d Ayt €emrus) 1 yella (Rahmani, 1934), yella ula deg temnadin-nniden n tmurt n Legbayel am Tawrirt
Mengellat (Genevois 1975-111, 11).

- Aferreh: deg wayen igedlen deg umenzu n Yennayer, ur tettferrih tmettut ama d agnes n uxxam ama
d afrag, rrwi n wass-nni d azamul n rrzeq, ad d-yuyal d rrbeh d tawant i useggas d akemmali, dya llant
kra n twaculin 1 mazal ttamnen s waya, qqaren seg lexmaj i d-ittekk rrzeq d Ixir. Tagensest-a macci
deg temnadin n usammar n Bgayet (Ayt Mhend d Ayt €emrus) kan i tella, ilmend n wayen i d-yura
Rahmani (1934, 60), ad tt-naf ula deg Tawrirt n At Mengellat (Genevois 1975-111, 11).

Llant kra n temnadin deg tmurt n Legbayel, ur zellunt ara ass n Yennayer, am Tagemmunt €ezzuz, At
Eebbas akked lyil €li, segrayen-t ney sezwaren-t. Asezwer ney asegri-a yezmer ad yili s yiwen n wass
ney ugar, lhasun ur yettili ara deg tallit i qqaren ‘“ssbue n Sidna Eisa” gar 25-31 Dujember, ney
isemmaden. Imezday n temnadin-a tterran asekkir-a yer wansay n waeraben umi sawalen kitab El
Khitat ney Hazouz deg uwitay n €ajami’. Deg temnadin-a, ur ttazzalen yidammen deg wass amenzu n
useggas amaynut (Genevois 1975111, 10).

Deg tama n Iyil €li, deg tmurt n Legbayel, ur zellun ara ayazid, d aksum i ttetten i yimensi n
Yennayer , llan wid i t-id-yettayen, llan wid 1 izellun ixef ama 1 yiceggalen n twacult ama 1 yiceggalen
n udrum ney n taddart (timecredt), ney madi d acedluh n leid yezrin. Am wakken i llant temnadin deg
tmurt n Tmazya ur netterra 1 yimensi n Yennayer seksu, ttbeddilent-it s tgella-nniden yecban
berkukes, acebbad, aheddur, atg. Aya yella ama deg tmurt n Legbayel (Genevois 1975-111, 10/11) ama
deg tmurt n Yicawiyen (Djedraoui & Ouanassi 2022, 367), imi leftil n seksu deg umenzu n Yennayer ,
ilmend n tgensas timettiyin yettawi-d awettuf i uxxam deg unebdu, ad yiktir am yieeqqayen n seksu,
ad yeswiy leula n uxxam.

3. Leezla n Yennayer

Deg tlemmast n wayyur n Yennayer , ad yebdu ad ittsegggim lhal, ad tuyal tmettut yer lecyal-
ines, am uzetta akked ufexxar. Tallit-a yemgarad yisem-is seg temnadt yer tayed. Yella anida i as-
sawalen leezla imi d tallit deg ibeddu itteffey usemmid, teezzel asemmid n tegrest yef wussan yelhan n
tefsut, tettafar llyali, tessezwaray timyarin. Tallit-is temgarad gar wid yuran yef uwitay n tfellaht®:
Llyali/Isemmaden — Leezla — Imiryan/Timyarin (Bourdieu 1976, 46). Dya yef uzyal ibeddun ittlal,
qqgarent temyarin: “Di Yennayer ad yettlal uzyal deg teebbudt n texsi annect n uhebbu n lleft deg
wakal”, ad yezzegzu wakal ad yefreh Imal, ad yefti.

Deg tallit-a, yettattafen s umata seg tlemmast n Yennayer alma d amalas aneggaru deg wayyur-a (23-
24 Yennayer ), tawacult tettakk azal meqqren i sin n yiferdisen igejdanen deg tmetti: dderya akked

7D tadyant n tlalit n Sidna €issa, anda i teqqim Meryem, imma-s n Sidna, sebea n wussan deg yifri mi d-tegga mmi-s (ur
nesei baba-s), dya terwel yef yimawlan-is i yebyan ad tt-nyen. Teqqim sebea n wussan d wudan i usemmid d ccer, dya
yuzen as-d Yillu ledyur i tezla, te¢¢a, tessufey ccer, temnee-d seg Imut. (Genevois,

8 Genevois (1975-1, 27) yettmeslay-d yef krad n wussan : 20-23 Yennayer , amyaru-ya s timmad-is (Genevois 1975-II1, 07)
yefka-d Yumayen : 21-23 Yennayer , ma d Rahmani (1934, 63) yenna-d tallit-a tettettef sebea n wussan

lyella ama d Imal ama d imyi deg yiger, txeddem ayen umi tezmer d Ifal akken ad yimyur, ad yennerni
seg tama, akken ad t-tehrez seg tama-nniden. Ltufan seg yir tit, ma d iger ney d Imal seg yir ibeeeac
ara t-yeshelken. D acu-ten yisekkiren i d-yettilin deg tallit-a?

3.1. Aheffef n yigurdan (Genevois 1975-111, 15)

Deg tallit-a n leezla, ttheffifen 1 yigurdan yelfan aseggas ney sin deg tudert-nsen, d aheffef-nsen
amezwaru. Ula da, amgired gar temnadin n tmurt n Legbayel ney n tmazya s umata anda yella
usekkir-a, yella ama deg talya n ttestila, ama deg win ara isettlen i ugrud (ameskar). S umata tettheyyi-
t-id yemma-s, ad as-tesles abernus, d azamul n sser d tegbaylit. Yettay-as-d umeqqran n uxxam, ama d
baba-s, ama d zizi-s ama d eemmi-s agerruy n uzger, d asfillet akken ad yuyal d bab n ccan d tmussni
(amyar n taddart, n leerc ney n tmurt). Llant temnadin ideg tettakk yemma-s ney nanna-s n ugrud
tamemt d zzit akken ad yizid wawal-is ad yecceg am zzit, ur d-yettaf ikerrisen deg ubrid-is. Deg tiyad,
tettakk tmettut n uxxam, seksu inetden deg useksiw, d aceetan mebla zzit ney ddhan akken ad iyer ad
yuyal d bab n ccan d tussna, ad ijerreb tihercewt n tudert, ur yettwexxir sdat n yiyeblan d yikerrisen.

Llant kra n temnadin, ma yella d aqcic n ccuq, ur t-id-tesea yemma-s almi tzur kra n lemgam, mac¢i d
imawlan-is 1 as-yettsettilen. D win i1 as-d-ixedmen abgas akken ad terfed, ara isettlen i ugrud ney d
yiwen n uwtem deg twacult-is (Rahmani 1939, 58), dya ad as-yawi baba-s d yemma-s n ugrud tarzeft.
Ma deg wayen yerzan aheffef-nni s timmad-is, ilmend n temnadin, llant snat, llant temnadin 1 tent-
yessemgaraden ilmend n talya, llant tiyed i tent-yessemgaraden ilmend n tnudda:

a) Wid ilan aseggas: Deg tewrirt Mengellat (Genevois 1975, 15), d ccuca yef unyir ney d kra seg
ucekkuh n tama tayfust gar tit d umezzuy ara d-isettel zizi (jeddi-s) n ugrud ney baba-s, yerna allal
ara yessexdem d arazwar mac¢i d lemgqes, d Ifal akken agrud ad yemyur ad igezzem awal. D
ameqqran n uxxam ara as-isettlen akken ad tiyzif ula d netta tudert-is ad yedder alma yewser. Mi
ara yekkes asettel, ad as-texdem yemma-s cwit n zzit, tamemt akked Igebbar i d-ttayen beddemma
1 usekkir-a syur bu yieeqqaren, ad ternu ad as-teelleq kra n lfetta deg yidmaren-is, ad t-tehrez seg
yir tit, ad as-tili d lhijab (Genevois 1968-1V, 16)

Deg leerc n Ayt Mhend, yef wayen i d-yewwi Rahmani (1939, 58), macci d talya n usettel i ilan azal
maca d tanudda n ugrud, qqaren-as asemmud n tlalit, isemmed aseggas segmi d-ilul, anis yebyu
yekkes-as-d kra n cceer, i lbaraka. yin akin ad as-ikemmel baba-s ney ad t-awin yer uheffaf, deg
yiseggasen-a ineggura.

b) Wid ilan eamayen: Ma yewwed-d Yennayer yufa-d agrud ney igurdan deg uxxam, ur settlen
ara ead madi, d tagnit ad settlen, dya d ameqqran n uxxam ara asen-isettlen. Ula d asekkir-a
yemgarad seg temnadt yer tayed ama deg tmurt n Legbayel ama deg tamiwin-nniden n tmazya, d
ayen umi qqaren asemmud n tebbuct (Rahmani 1939, 58) ney asemmud n usutet deg temnadt n
Weqqgas ney leerc n Ayt Mhend s umata. Deg Tawrirt n At Mengellat, d talya usettel i
yessemgarden agrud n eamayen yef win n useggas macc¢i d tuttda. Ittekkes umeqqran n uxxam kra
n ucekkuh seg tmelyiyt n ugerruy (talemmast), qqaren-as fag"nant amzun d agellid (Genevois
1975-111, 16). Ayen i txeddem tmettut deg usekkir-a ur yemgarad yef win i txeddem i ugrud n
useggas.

Aheffef n ugrud ur ihebbes ara kan yer usekkir-nni, d tagnit n Iferh ara d-yessemlilen snat n twaculin
ilan assay n yidammen akked rrcil, ad mlilen leemum akked lexwal n ugrud. Ilmend n sseaya n
twacult, s umata ttayen-d at uxxam n ugrud ney xwal-is aksum n yimensi ney zellun ixef. Llant
temnadin deg tmurt n Legbayel anda i d-yettili wurar am wakken i xeddmen ayen ilan tamtunt deg
wass-nni akken ad tali, ad tennerni tunt n ugrud-nni:

- Aheddur deg tewrirt Mengellat akked Tgemmunt Eezzuz;
- Afdir deg Lgemea n Saharig;


http://www.asjp.cerist.dz/en/PresentationRevue/543

Revue : IMAGO Interculturalité et Didactique

I m A GO Volume 23 Numéro 2 / Année2024, pp. 728-741

www.asjp.cerist.dz/en/PresentationRevue/543
ISSN: 1111-3936 - EISSN: 2661-7722

- AcebbYad (acewwad) akked tmellalin tuftayin deg At Igger

Ma deg Tagemmunt €ezzuz akked Yiwadiyen, tiyrift tamezwarut ara d-yewwen, tterrant-tt tlawin yef
ugerruy n ugrud akken ad isehhi ad yeseu tazmert.

3.2. Tiyita n Lherqus

Ayen i xeddment tlawin deg tlemmast n wayyur n Yennayer d ayen icudden yer yizri, kkatent
lherqus i1 wallen-nsen d wat uxxam merra imi iseffu yizri, ladya wid mazal mezzi, ur yeddi ara deg
leemer. Amek 1 d-yettili usekkir-a?
Deg umenzu n leezla ad teceel tmettut n uxxam isyaren n uzzu akken d izegzawen, irrij-nni ara d-
yebru, ilmend n temnadin, ad d-iserreh i tmiqwa d tiberkanin, ad temdi tmettut leqdee n umger ney n
Imezber, ad tent-id-tejmee deg-s, ad as-teell 1 ugrud timmi yes-sent, qqaren-as timmi s yimetti n
uzezzu (Genevois 1975-111, 11). Deg temnadin-nniden n tmurt n Legbayel, am temnadt n Weqqas,
mirruj ara d-iserreh ukeccut n uzzu, ad t-tessens ney a t-tessexsi, ad as-tesmir cwit n waman deg
wayen yellan d uzzal damger, d lmezber ney d agelzim, dya ad tedleg timmi n ugrud s uslu ney s
yiluyan-nni. Imi yeqseh, tit-is ad tettru, imettawen-nni d tarda i d-ssiriden tit, iseffu yizri n ugrud, ad
yuyal ad yettwali ula d ayen yeffren yef wiyed.

Deg Bni Snus asekkir-a yettili-d deg umenzu n Yennayer macéci deg leezla (Talemmast n wayyur-a
(Destaing 1905, 68)°. Dya, ma yebya yiwen ad isehhi yizri-ines; ad yaf ula d timellalin n tsekkurt deg
umaday, ad yewt lherqus i timmi-ines, deg yid, ad yesres ayelbal yef wudem-is, ad yehseb itran deg
yigenni. D ayen ara yeggen izri-ines ad yeqqim yeghed yas yedda deg leemer. Asekkir-a yuy izuran
deg umezruy, yef wayen i d-yebder Destaing, 1905, yebder-it-id yiwen n umezray umi qqaren Ibn El
Hadj El A’abdery!® (1320, 180)

3.3. Azway n treknin n uxxam d uerur n Lmal s tcetbubt n yilili

Deg leezla n Yennayer, asekkir i txeddem tmettut n uxxam ila azal deg tcetbubt-nni n yilili s
wayes ara tezwi tiyemmar n uxxam, lgecc n tduli, ayen deg wacu yettili rrzeq am ukufi, tugi n usendu,
d ayen ara ibeeeden lejnun akked ttabea imi ilili amerzag, ila rriha i ttyunfun lejnun, srusayen-t ddaw n
tsumta, deg dduh n utufan akked uwermi. Tacetbubt-a n yilili tettbeeeid dayen abeecuc n diri, awettuf
1 uxxam, takkuct i tduli akked wakuz i leula. Lal n uxxam, tzewwi dayen ass-nni n leezla aerur n Imal
ugbel ad yeffey ssbeh akken ad tbeeced fell-as attan, tit, d Ifal ad yefti ad yennerni; ur inegger ur
iteeeef (Genevois 1975, 18), dya ad tzewwi ad as-teqqar : “7aseffa n yilili, Imal-iw ad yefti ad yettili”.
Ibeecac i d-ike¢Emen yer uxxam akked wid yettabacen Imal, am wakken 1 d-nezwar yakan deg wawal,
tettbeeeid-iten lal n uxxam s tcetbubt n yilili, imi deg tgensas n medden d imyi i ireqqa Nnbi,
yessemres-it d ddwa 1 tikkelt tamezwarut Sidna Adem (Genevois 1975-111, 17). Tacetbubt-a nettunt-itt
tlawin ney ifellahen, ilmend n temnadin, ula deg yigran izereen akken ur ten-ikeccem lehlak am
gawsas akked maras, ma kecmen iger, ad isellaw yimyi ad yewriy, ur yettaf aman deg wakal. Dya deg
kra n temnadin n tmurt n Legbayel ideg yella usekkir-a, mi ara ntunt tlawin kuz (04) n tcetbubin-a n
yilili qqarent, akken i t-id-yegga Sidna Adem:

Tan zekka ;
Ta n Mekka,
Ta i lbaraka ;
Ta deg yimi-m a tawekka

%«Si 1'un de nous veut arriver a découvrir, dans les broussailles, les oeufs de perdrix, il se teint, le premier jour d'Ennayer,
le bord des paupicres avec du collyre ; puis la nuit, se plagant un tamis sur le visage, il compte les étoiles du ciel. Cela afin
de renforcer sa vuey.

10«Les yeux sont passés au collyre, grice a quoi l'individu acquiert une vue pergante qui lui permet de découvrir oiseaux et
reptiles de petite espéce, sans qu'aucun reste caché pour lui».

Ma yella deg umur ameqqran n temnadin, d ilili ay nettun deg yiger deg leezla n Yennayer , llant
temnadin i ittezzun ayanim, deg tama n Yieezzugen, anda i sedfaren kra n leqwal akked usekkir-a, ad
d-nebder :

Hreb, hreb, ya Maras,
I'ef a k-id-yaf uxemmas,

ad ak-yerz deg wammas

Deg temnadt n Fliki, deg wass amezwaru n leezla n Yennayer, ad d-gezmen kra n uyanim ssbeh zik,
ugbel ad d-yeffey yitij. Macci d antaw ara t-ntun deg yiger ass-nni, ad t-id-awin yer uxxam, ad yens i
yitran yef lgermud krad n wudan. Deg tsebhit n wass wis krad, ugbel ad d-yeffey dayen yitij, ad t-ntun
yifellahen deg yiger izereen, ad stebeen tanfalit-a (Genevois 1975-111, 18):

Nherrem-ak ya qawsas,

akken tehrem lgennet i umekkas

4. Amerdil, arettal n tayyat ney ass n tayyat

Deg wansayen n timawit n Legbayel, ttawin-d umyi yef wass ssebba yeggan ayyur n furar inges-
as yiwen wass. Akken yella deg wullis, yas akken ggtent tsenfal, mi d-iban iffey lhal, ikfa usemmid
aqeshan, yiwet n temyart tamcumt i iksen tayyat-is teuyer yennayer, tenna-as : “ccah deg-k, teffyed
war ma txedmed kra!”. Yef waya, yennayer yessuter seg furar ad as-d-yerdel yiwen wass akken ad
yerr ttar deg temyart i t-ieuyren. Din din, tignewt te¢ur-d d asigna, yeyli-d usemmid d ageshan,
ywwet-d udfel s 1gehd, ur temnie temyart-nni, ur yemnie lmal-is. Hata wamek 1 d-segzan deg tmetti
tamensayt acu yeggan furar d ayyur agezzlan deg useggas. Ma nuyal-d tura yer wumyi-nni s timmad-
is, akken i d-nezwar da, llant ayendin n tsenfal i ittbeddilen seg temnadt yer tayed.

4.1. Tamyart akked tayyat

Am wakken 1 d-nezwar yakan awal, llant temnadin i1 d-yewwin awal yef temyart akked tayat i
ieuyren yennayer , gar-asent tamnadt n Ayt ['ubri, d ayen i d-yewwi Servier (1962, 298-300) akked
Genevois (1975, 34). Hata wamek itt-id-ttawin :

« K'a yekka yennayer ur teffiy ara temyart seg uxxam-is (gg“exxam-is): ula ansi teeddi ad d-tawi ula
cwit n lqut ney taeelluqt i tayyat-is. Ifukk yennayer, yeqq“el-d yitij. Teffey temyart ad tessehmuy 1
yitij. Tessufey tayyat-is tewwi (tebb%i) imsenda. Teelleq imessenda-nni ad tessendu ayefki n tayyat-is.
Tinna tettes ar rrif-is. Teuyer yennayer , tenna-yas: “tez i tit-ik, a eemmi yennayer , ffyey am nekk
am yess-i, ur iyi-texdimed acemma”. Yennayer yenha teuyer-it tayyat. iruh ar furar , yenna-yas:

A eemmi furar
Rdel-iyi-d lil u nhar
Teuyer-iyi-d wekt Ibaz m-lear
Ad remley aqgerruy-is i yennar

Imir-nni irdel-as-ten-id. Deg teswiet iqleb Rebbi tignawt: tereed, tebreq, tuy-d lehwa tebda tekkat.
Yetteylay-d ubruri, ur iweggel ara i temyart ad d-tefsi imessenda, teqqel ad as-tinid teyli deg temda.

Tberrez s axxam am nettat , am tayyat-is. Berrzent ar ufurnu n tmes bac ad sekwent, tecCa-tent tmes 1
snat.

4.2. Tayyat iman-is

Gar temnadin ideg d-tettwabder tayat iman-is deg umerdil ney arettal, tamnadt n Ayt Iraten
akked Ayt €emrus. Deg wumyi 1 d-ttawin yimezday deg yilsawen-nsen, uran fell-as yimeskaren, d
tayat ay euyren Yennayer , dya irra deg-s ttar. Hat-a wayen i d-yeddan deg yidrisen yuran:

-Adris n Henri Genevois (1975, 32): “ Yiwen ubrid di lawan ggennayer, yella ugeffur, adfel d
usemmid, tehbes tayat aggur kamel, asmi ifukk waggur ggennayer, icreq-d yittij, tekker cwit n
tizzegzewt di tmurt. Ass-nni teffey-d tayat yel lexla igjeb-itt lhal, tenna-yas : « ttezz deg-k a eemmi
yennayer , teffyed ur texdimed acemma ». Akken yesla Yennayer i lehdur-agi, iglee-d wul-is deg
wurfan, inna-yas 1 eemmi-s furar:

Ttxil-k, a eemmi furar
Rdel-iyi-d yibb“as di nhar
Ad wtey amaceiz bu lear
Ad wtey aqgerru-s yer nnar

Irdel-d furar yiwen deg wussan-is. Imir-nni kan te¢ur tegnawt d asigna, teflali, tereed, la tekkat
lehwa, abruri d udfel; adu la yettruzu ttjur. Imir-nni tayyat-nni yellan deg berra teqqur s usemmid,
temmut. I'ef wannect-a i yettusemma wass aneggaru n yennayer amerdil; yesea wayyur n furar
yiwen wass gell n wayyuren-nniden ».

- Adris n Sliman Rahmani (1934, 62) : « Illa zik-nni tenna-yas tayyat : « Keh ! Tez! deg yimi n baba
Yennayer . S lyecc inna-yas baba yennayer:

Ya meeza bent elear
Welleh a lukan i d-retley nhar
F baba Furar
Alamma griy icc-im deg nnar
Wa atar-im ad t-eellgey yer bab ddar

Ass-nni issawey-itt udfel, u tiyetten twint deg lyaba. Temmut tayyat-nni, zlan-tt ul ufan anida ara tt-
eellgen s udfel. €ellgen-tt yer bab ddar, u zelfen agerruy-is deg lkanun. Lmeena: Tayyat-a thessen
teffey ccetwa, teuyer Yennayer, lugen baba Yennayer yettef deg-s tamart, u irtel-d nhar yef baba Furar
u inya-tt».

- Adris n Bensedira Belkacem (1887): « Deg zzman amezwaru, tella yiwet n temyart,
tezdey wehed-s deg udrar, yur-s yiwet n tayyat. Yiwet tikkelt, deg wayyur n Yennayer, yella-d
ugeffur, adfel, akked usemmid. Tehbes temyart-nni, nettat d tayyat-is, ayyur kamel deg
uxxam-is, ur tufi amek ara d-teffey.Asmi iffuk wayyur n Yennayer , tecreq-d tafukt, teffey-d
temyart-nni d tayyat-is; tessenduy iyi, tebda a tettlagab ayyur n Yennayer , teqqar-as :

Xemsa deg wallen-ik
A eemmi Yennayer,
Teffyed ur texdimed ara
Dya mi as-yesla wayyur n Yennayer, yerfa atas fell-as; yezzi yer wayyur n Furar, yenna-yas:
Ttxil-k a eemmi Furar,
Rdel-iyi yiwen deg ussan-ik,
Ad nyey tamyart-agi, agemmuc n lear!

Irdel-as Furar yiwen wass deg ussan-is. Imir-nni yec¢Cur-d yigenni, yekkat-d ugris d udfel, yerna-d
wadu asemmad. Tamyart tamcumt, yettef-itt udfel deg berra, teqqur s usemmid, temmut nettat d
tayyat-is. Yerra-d ttar deg-s wayyur n yennayer.

Seg yimir-nni, ayyur n yennayer yejmee ass-nni i s-d-yerdel wayyur n Furar, ur as-t-yerra ara. D imi i
s-qgaren i wass aneggaru n yennayer “amerdil”. D imi dayen ay yesea wayyur n furar yiwen wass
aqgell n wayyuren-nniden: ixus-as wass-nni yerdel i wayyur n yennayer ».

4.3. Tamyart d yizgaren

Deg Tlemsan, deg tmurt n Yicawiyen d tamyart (Djedraoui & Ouannasi 2022, 365) ney deg
Tewrirt Mengellat akked Fliki deg tmurt n Legbayel qqaren tamyart tkess izgaren, teuyer Yennayer,
dya yerfa. Yefka-d adfel irdem-itt nettat d yizgaren-is. Deg Tewirt Mengellat, mi tessufey temyart
izgaren deg wass aneggaru n Yennayer teslewlew, ma deg fliki tekkat deg ubidun. Deg snat n
temnadin-a, tenna-yas 1 uzger deg umezzuy-is (Genevois 1975I11, 20):

Freh ay azger (beccrey-k a lebger)
Yeffey Yennayer
Taggrayt

Isekkiren d tegnsast tinmettiyin yef d-newwi awal da fell-asent 1 ibedd unagarw n wumyiten d
yisekkiren n tmetti n Legbayel tamensayet. Amur deg-sen mzal ddren ar ass-a, llan wiyed ruhen
amzun twattun maca uyalen-d iseggasen-a ineggura segmi yuyal wass n umenzu n yennayer d ass
ayelnaw. Tigzi n yisekkiren-a tesra i yittewlen-niden, gar-asen assay n tmetti-nni akked tfellaht imi
isekkiren-a nettaf-iten deg tmettiyin ilan assay d wakal. Yas tettbeddil talya n usekkir seg tmetti yer
tayed, tezdi-ten twuri-nsen tazamulant. Am wakken i d-mmalen yisekkiren-a assay n tmetti-nni akked
teflest d wayen yellan d uyris, imi yal tayawsa ara yexdem umdan, deg tudert-is n yalass, yettili deg-s
usfel. Seg tama d asnemmer i Ixir deg yettidir akken ad idum i lebda, seg tama-nniden d asfillet i
wayen yelhan akken ad yenser i wayen n diri.

I'as Asfuggel n yixef n useggas ney ayen umi qqaren fawwurt/tabburt n useggas macc¢i deg tmetti n
Yimaziyen kan i yella (turda n Ugellid Imaziyen Cacnaq i yesseylin Afereun Ramses III) imi, akken 1
d-nezwar yakan, yella deg tmettiyin ilan assay d tfellaht deg umadal merra ama d tid n Utaram ama d
tid n Usammar, gar-asent timura i d-yezzin 1 yilel agrakal .Isekkiren i d-yettilin merra deg wayyur n
Yennayer , yas mgaraden wudmawen n usfugel-nsen seg uyref yer wayed, ula gar tamiwin n
Timmuzya, iswi-nsen d yiwen, d asfillet 1 useggas ideg ara tili talwit, asiggel (ad yefti deg-s yiger,
Imal akked umdan), ad ten-yehrez seg wattan d tit.

Igensasen n twacult ttikkin merra deg yisekkiren n Yennayer, d acu, dya am yisekkiren-nniden i
icudden yer tudert s umata, d tamettut ay ten-ireffden, teherbib ama yef twacult, ama yef yifecka n
uxxam, ama yef Imal akked yiger yellan d aybalu n tudert s wayes ttidiren At uxxam merra (aksum,
tadut, ayefki, udi, timzin, irden, atg.

Yer taggara, nehsa llant atas n temsal 1 icudden yur uwtay n tfellaht, ladya tid yerzan asfugel n yixef
useggas i yuklalen asekfel u ad d-yili fell-asent umeslay s telgey. Assayen gar yisekkiren d tgensas
akked wayen yellan d uyris d yiwen seg wudmawen-a i yessefk ad nwali sya d asawen. Yessetk dayen
nwali amek tlufa deg tallit-a d wamek beddlent, ma yella beddlent, imi timetti tatrart yettbin-d tettef
nezzeh deg wansayen-a.

Umuy n yidlisen

e Abdery, I-E. 1320. Kitab elmedkhel, tome 1. Le Caire.

e Bensedira, B. 1887. Cours de langue kabyle. Alger: Editions Jourdan.

e Bourdieu, P. 1976. "Le sens pratique." Actes de la recherche en sciences sociales, 2(1), pp. 43—86.
https://doi.org/10.3406/arss.1976.3383.

e Bouterfa, S. 2001. Yennayer ou le symbolisme de Janus. France: Editions Musk.

e Dallet, J-M. 1982. Dictionnaire Kabyle-Frangais. Paris: Editions SELAF.

740


https://doi.org/10.3406/arss.1976.3383
http://www.asjp.cerist.dz/en/PresentationRevue/543

Revue : IMAGO Interculturalité et Didactique

I m A 30 Volume 23 Numéro 2 / Année2024, pp. 728-741

www.asjp.cerist.dz/en/PresentationRevue/543
ISSN: 1111-3936 - EISSN: 2661-7722

e Destaing, E. 1905. "L’Ennayer chez les Beni Snous." Revue Africaine, N° 256. https://cinumed.mmsh.univ-
aix.fr/idurl/1/26438.

e Genevois, H. 1964. "Valeur du sang." FDB, N° 84, Fort National.

e Genevois, H. 1968. "Superstition." FDB, N° 100, Fort-National.

e Genevois, H. 1975. "Le Calendrier agraire." FDB, N° 125, pp. 22-26.

e Genevois, H. & Claudot-Hawad, H. 1994. "Croyances." Encyclopédie berbére, 14, pp. 2133-2138.
https://doi.org/10.4000/encyclopedieberbere.2342.

e Hanoteau, A. & Letourneux, A. 1893. La Kabylie et les coutumes kabyles, T1. Paris.

e Lacoste-Dujardin, C. 2005. Dictionnaire de la culture berbére en Kabylie. Paris: Editions La Découverte.

e Laoust, E. 1920. Mots et choses berbéres: Notes de linguistique et d’ethnographie. Paris: Editions Augustin
Challamel.

e Moreau, J. B. & Dahmani, M. 2019. Les symboles de fertilité des poteries berbéres d’Algérie. Alger:
Editions Achab.

e Moreau, J. B. 1976. Les grands symboles méditerranéens dans la poterie algérienne. Alger: Editions
S.N.E.D.

e Moreau, J. B. 2015. Les symboles communs des peuples agraires: Des berbéres aux Amérindiens. Alger:
Editions Dar Khettab.

e Moussaoui, A. 2003. "Le sens du sacré." In L ’Algérien et son mythe: Imaginaires sociaux et mécanismes
d’identification, pp. 51-58. Alger: CNRPAH.

e Rahmani, S. 1934. "Notes ethnographiques et sociologiques sur les Beni-Mhamed du Cap Aokas et les
Beni-Amrous." Recueil de notes et de mémoires de la société archéologique, historique et géologique du
département de Constantine.

e Rahmani, S. 1939. Coutumes kabyles du Cap Aokas: La grossesse, la naissance et la vie de ’enfant jusqu’a
la circoncision. Alger: Société Historique Algérienne.

e Servier, J. 1962. Les portes de I’année: Rites et symboles, I’Algérie dans la tradition méditerranéenne. Paris:
Editions Laffont.

e Servier, J. 1985. Tradition et civilisation berbéres: Les portes de ’année. Monaco: Editions Du Rocher,
Felix Castaldi.

e Westermarck, E. 1936. "Survivances paiennes dans la civilisation mahométane." Revue des Sciences
Religieuses, 19(4), pp. 536-538. https://www.persee.fr/doc/rscir 0035-

2217 1939 num_19_4 1808 _t1_0536_0000_2.

e Yacine, T. 2008. "Les mythes dans la société kabyle." In Les voleurs de feu: Eléments d’une anthropologie
sociale et culturelle de I’Algérie, pp. 138—168. Alger: Editions Alpha.

o Jedrawi, A. S., & Nassi, S. 2022. "4akaia 4% 5a 55 by (D) ey Jia¥) (& Fau )5V 31al) Sl jlae — 0 Slo (e
Ladsa Hsilia," dedial/ dlas 7(2), U=, 363-378.

o Mimouni, S. & Tybi, G. 2018. " Jua¥) L3 & 5l a3 (A0l spms sl 2ol — A5l (Gl 5 iy AN 1550l
a3 gai (al ) 9¥) (8 Banaadl & V" Ly paalil/ dhasg 9(1), U=, 35-46.

741


https://cinumed.mmsh.univ-aix.fr/idurl/1/26438
https://cinumed.mmsh.univ-aix.fr/idurl/1/26438
https://doi.org/10.4000/encyclopedieberbere.2342
https://www.persee.fr/doc/rscir_0035-2217_1939_num_19_4_1808_t1_0536_0000_2
https://www.persee.fr/doc/rscir_0035-2217_1939_num_19_4_1808_t1_0536_0000_2
http://www.asjp.cerist.dz/en/PresentationRevue/543

